ԱՄՓՈՓԱԹԵՐԹ
«Հանրային կառավարման բարեփոխումների ռազմավարությունը, 2022-2024 թվականների ճանապարհային քարտեզը և արդյունքային շրջանակը, ռազմավարության իրականացման հսկողությունն ու համակարգումն ապահովող անձանց ցանկը հաստատելու մասին» կառավարության որոշման նախագծի
	1. ՀՀ վարչապետի աշխատակազմ
	Էլ. փոստ

	
	30.07.2021 թ.

	1. 
	· Շնորհակալություն, տկն Բաբայանը համապարփակ ներկայացրեց ռազմավարությունը, բայց, ճիշտն ասած այս 200-էջանոց ռազմավարությունը ես անձամբ կարդացել եմ ու իմ մոտ տպավորությունը մի փոքր այլ էր: 
· Իմ մոտ իրականում ավելի շատ կիսատության զգացողություն կար: Ռազմավարությունն իմ կարծիքով կիսատ է մշակված: Դրա մասին է վկայում այն, որ ռազմավարությունը նախատեսում է մինչև 2030 թ., սակայն տեսանելի քայլերը ռազմավարության հասնելու, ընդամենը 2023 թ. սահմանափակվում են:
· Ռազմավարության մեջ վերլուծական որևէ նյութ առկա չէ:
· Առկա չէ որևէ միջազգային փորձ, թե մենք ո՞ր ուղղությամբ ենք նախատեսում գնալ: Այսպես.
	Ընդունվել է ի գիտություն:
Ծավալի և կառուցվածքի մասով.
Ռազմավարության փաթեթը, ինչպես որ նշված է որոշման նախագծի տեքստում, բաղկացած է առանձին մասերից, մասնավորապես՝
· Ռազմավարական տեսլական՝ 38 էջ
· 1-ն փուլի բարեփոխումների օրակարգ՝ 90 էջ
· Բարեփոխումների կառավարումը՝ 13 էջ
· Ճանապարհային քարտեզը՝ 41 էջ
· Արդյունքային շրջանակը՝ 76 էջ
Ընդհանուր առմամբ՝ փաթեթը, չհաշված որոշումը և նախագծի ընդունման հիմնավորումը, բաղկացած է 277 էջից, և վերը նշված մասերը միմյանց փոխլրացնում են, ունեն հավասար կարևորություն բարեփոխումների ամբողջականությունն ապահովելու իմաստով:
Ռազմավարության կիսատության մասով.
Զգացողությունը մեկնաբանել հնարավոր չէ:
Ռազմավարությունը հստակ նախանշում է, որ մինչև 2030 թվականի բարեփոխումները իրականացվելու են 3 փուլերով, ընդ որում յուրաքանչյուր փուլի համար հստակ տրված են ուղղությունները, գործողությունների տրամաբանությունը և ակնկալվող արդյունքները թիրախների տեսքով:
Գործողությունները մշակված են 2021-2023 թթ. համար: Թերևս, 10 տարվա գործողությունների ծրագիր մշակելու նպատակահարմարության, դրա գործնական օգտակարության կամ իրատեսականության հիմնավորման կարիքը բացակայում է:
Վերլուծական նյութի մասով.
Ռազմավարության բոլոր բաժիններում առկա է համարժեք վերլուծություն՝ կամ քանակական տվյալների հիման վրա, կամ որակական /փաստաթղթային/: Միաժամանակ, Ռազմավարության առանձին բաժինների մշակման համար հիմք են հանդիսացել մի շարք ազգային ու միջազգային վերլուծական ռեսուրսներ, զեկույցներ, հրապարակումներ, ներառյալ՝ միջազգային տարբեր գիտական աղբյուրներում հրապարակված հետազոտությունների արդյունքներ:
Միջազգային փորձի մասով.
Այն, թե որ ուղղությամբ ենք նախատեսում գնալ, ռազմավարության տեսլականի մեջ ուրվագծված է: Որևէ երկրում պետական կառավարման համակարգի ձևավորման կամ արդիականացման օրակարգը պետք է լինի ինքնաբավ՝ հիմքում ունենալով տեղական կոնտեքստը, տվյալ հասարակության ու պետության առանձնահատկությունները:
Չկա նման հավաքական միջազգային փորձ, որն ամբողջական կարելի է ձևակերպել որպես պետական կառավարման բարեփոխում: Կան բարեփոխումների առանձին բաժինների առնչությամբ տարբեր երկրների կողմից կիրառված մոտեցումներ կամ փորձ, որոնք ուսումնասիրվել և հաշվի են առնվել Ռազմավարության մշակման ընթացքում: Կա նաև հանրային կառավարման բարեփոխումների ռազմավարությունների միջազգային կամ, ավելի ճիշտ կլինի ասել, տարածաշրջանային պրակտիկա՝ ըստ ԵՄ ՏՀԶԿ ՍԻԳՄԱ ձևաչափի: Տարբեր երկրներում այդ ձևաչափով ռազմավարությունների ու բարեփոխումների փորձի ուսումնասիրությունը ցույց է տալիս, որ նրանք գրեթե նույնական են իրենց բովանդակության, կառուցվածքի և տարբեր հարցերի վերաբերյալ մոտեցումների հետ կապված, ինչի արդյունքում իսպառ բացակայում է երկրի առանձնահատկությունը բարեփոխումների համատեքստում: 
Ռազմավարության մշակման մեկնարկային փուլում ձևավորվել է հստակ մոտեցում առ այն, որ բացառվելու է այդ տարբերակը: Ի դեպ, որ ավելի կարևոր է, հատկապես ուշադրություն է դարձվել նրան, թե որ միջազգային փորձից՝ որպես չհաջողված, պետք է ձեռնպահ մնալ: 

	2. 
	· 1-ին՝ կառավարության որոշման նախագծի մասում հանձնարարականներ են նախատեսում փոխվարչապետի վրա, որոնց համար ժամկետներ ընդհանրապես նախատեսված չեն, ընդ որում, նախագծում հղումներ են արվում ճանապարհային քարտեզով սահմանված ժամկետներին, բայց այդ թվում՝ ճանապարհային քարտեզով ժամկետներ չկան սահմանված, օրինակ բարեփոխումների գրասենյակ ստեղծելու կամ ռազմավարության ֆինանսական գնահատական մշակելու համար։ 
· Ռազմավարությունը կարդալիս իմ մոտ այնպիսի տպավորություն է իրականում ստացվում, որ այս ռազմավարությունը գրելու ընթացքում, գրելու «կեսից» «վերջակետեր» են դրվել, համարվել է ավարտված և ներառվել կոմիտեի օրակարում։
· Ինչու՞ եմ սա ասում, որովհետև մենք ռազմավարության մեջ հանդիպում ենք մի շարք հղումային (link) նախադասությունների, որոնցով փորձ է արվում  2019 թ. իրողությունները արհեստականորեն կապել 2021 թ. իրողությունների հետ: Օրինակ, նշվում է, որ ռազմավարության գրելու ժամանակ հիմք է ընդունվել նաև կորոնվիրուսի համավարակի և Արցախի պատերազմի մարտահրավերները, լրջագույն և խորքային խնդիրները: Սակայն ռազմավարության ամբողջ տեքստում մի տող անգամ չենք գտնի, թե այդ ի՞նչ, կամ այդ ո՞ր խնդիրներ մասին է հատկապես խոսքը, և այս ռազմավարությունն ինչպես է օգնելու այդ խնդիրների հաղթահարմանը:
	Ընդունվել է ի գիտություն:
· Ճանապարհային քարտեզը պարունակում է թվով 231 գործողություն, որոնցից յուրաքանչյուրի համար սահմանված են ժամկետներ, այդ թվում՝ որոշման տեքստում սահմանված դրույթների համար:
· Փաստաթղթում համավարակի և պատերազմի հետ կապված մի քանի անդրադարձներ են կատարված` ուղերձի, համառոտագրում և ներածության մեջ: Այդ անդրադարձներից որևէ մեկում չկա այն միտքը, որ կորոնավիրուսի և պատերազմի մարտահրավերները հիմք են ընդունվել ռազմավարությունը գրելու ժամանակ: Բոլոր նման հատվածներում ընդգծվում է այն միտքը, որ կորոնավիրուսի ու պատերազմի ընթացքում ավելի ցայտուն կերպով դրսևորվեցին պետական համակարգի խորքային խնդիրները:  
Այսինքն՝ Ռազմավարությամբ խնդիր չի դրվել և չի կարող դրվել կորոնավիրուսի համավարակի և պատերազմի հետ կապված խնդիրների առանձին վերլուծությունը: Այդ տրամաբանությամբ առաջնորդվելու դեպքում, պետք է առանձին անդրադարձ լիներ նաև այլ հնարավոր արտակարգ իրավիճակների ռիսկերին ու սպառնալիքներին, որոնք չեն դրսևորվել, բայց հավանական են: 
Անհրաժեշտ է ի նկատի ունենալ, որ այս բարեփոխումները հենց համակարգային ձախողումները բացահայտելու, լուծումներ մշակելու և արդիականացման մասին են:
Ինչ վերաբերում է կորոնավիրուսի համավարակի և պատերազմի ընթացքում դրսևորված հայտնի խնդիրներին, ապա դրանք պատահական ծագում չունեն, և փաստացի լրացուցիչ ազդարարում են այն բոլոր խորքային խնդիրները, որոնք թերևս ողջ ծածկույթով ներառված են ռազմավարության տեքստում, մասնավորապես, և՛ քաղաքականության պլանավորման, և՛ քաղաքացիական ծառայության, և՛ ծառայությունների մատուցման, և՛ ինստիտուտների գործունեության ուղղություններում:   

	3. 
	· Հաջորդը, սահմանվում է, որ հանրային կառավարման բարեփոխումների համար կարևոր է ուղենշային զարգացման ռազմավարական օրակարգը  և Հայաստան 2050 թ. վերափոխման ռազմավարությունը: Նախ, ռազմավարական օրակարգն այդ ի՞նչ փաստաթուղթ է, դրա մասին ընդհանրապես ոչ մի տեղ, ոչ մի խոսք չկա, ինչպե՞ս է հնարավոր ծանոթանալ Հայաստանի ռազմավարական օրակարգին: 
· Իսկ 2050 թ. վերափոխման ռազմավարությունը ևս գրված է 2019թ՝ առանց հաշվի առնելու այն իրողությունները, որոնք քաջ հայտնի են բոլորիս արդեն: Արդյո՞ք նման հղումները կարելի է համարել ընդունելի, հատկապես այն լույսի ներքո, որ ռազմավարությունն ամբողջությամբ գրված է նման մոտեցման քննադատության տոնով։
· Հետաքրքրականը այն է, որ ռազմավարությունն ամբողջությամբ խոսում է այդ ռազմավարական փաստաթղթերի՝ կառավարության ծրագիր, ազգային ռազմավարություններ և այլն, դրանց հիերարխիայի, դրանց միջև խզվածքի մասին և հենց ռազմավարությունն ինքը գրված է այն նույն թերություններով, այն նույն առկա խնդիրներով, որոնք առկա են: 
· Այսինքն, առկա են նաև նույն խզվածքները: Օրինակ՝ ռազմավարության մեջ հղում է կատարվում կառավարության ծրագրին, որը լավագույն դեպքում 10 օր հետո փոխվելու է: 
· Ռազմավարության մեջ խոսվում է հանրային քննարկումների կարևորության, ներառականության մասին, սակայն հենց ռազմավարությունն ասում է, որ ձևավորվել է հանրային հարթակ, որն ընդամենը մեկ քննարկում է արել՝ նախնական փուլում: Այս աշխատանքների մշակման փուլում և հետագայում հնարավոր չի եղել կատարել՝ հաշվի առնելով պատերազմը և COVID-ը: Այդ դեպքում հարց է ծագում, թե ինչու՞ ենք այսքան շտապողականություն դրսևորում և ինչու՞ ենք սա փորձում սենց հրատապ ռեժիմով անցկացնել:
	Ընդունվել է ի գիտություն:
· Ռազմավարական օրակարգը կոնկրետ փաստաթուղթ չէ, այլ՝ որևէ երկրի հիմնարար ռազմավարական փաստաթղթերի ու միջազգային հանձնառությունների ամբողջությունն է: Ամեն ինչ չէ ռազմավարական ու քաղաքականության փաստաթղթերում, որ պետք է կամ հնարավոր է ներկայացնել լեգալիստական ձևակերպումներով: Հայաստանի ռազմավարական օրակարգին հնարավոր է ծանոթանալ՝ ուսումնասիրելով հաստատված ռազմավարական փաստաթղթերը, կառավարության ծրագիրը, միջազգային դաշտում երկրի կողմից ստանձնած պարտավորությունները և հանձնառությունները, և այլն: 
· Տվյալ կոնկրետ դեպքում ուղենշային համարվող ռազմավարական օրակարգը շատ հստակ տրված է ռազմավարության բաժիններում, ներառյալ՝ Հայաստանի վերափոխման 2050 ռազմավարությունը, ՄԱԿ ԿԶՆ-ները, ՀՀ-ԵՄ ՀԳԸՀ, և մի շարք արդեն իսկ ընդունված ռազմավարություններ, որոնք բովանդակային հատումներ ունեն ՀԿԲ ռազմավարության հետ: 
· 2050 թ. վերափոխման ռազմավարության մասով դիտարկումը տարօրինակ է հատկապես այն ֆոնին, որ ՀՀ վարչապետի կողմից այն հայտարարվել է՝ որպես ուղենշային, այդ թվում՝ կառավարության ծրագրի մշակման համար:
· Արժե նկատել, որ բոլոր ռազմավարությունները մշակվում և հաստատվում են ժամանակի ինչ-որ կետում: Բնականաբար, ռազմավարական պլանավորման արդյունավետ պրակտիկան ենթադրում է, որ կարևոր է ապահովել տարբեր մակարդակի փաստաթղթերի միջև հիերարխիան և կապակցվածությունը, ինչպես նաև՝ ժամանակի մեջ դրանց վերանայումն ու ճշգրտումը՝ ընթացիկ իրողություններին համահունչ: Հետևաբար՝ ՀԿԲ ռազմավարության մեջ հղում է արված 2050 վերափոխման ռազմավարության այն մեգանպատակին, որն անմիջականորեն վերաբերում է արդյունավետ պետական կառավարմանն ու ինստիտուտներին: Այլ անդրադարձներ 2050 ռազմավարությանը չկան:  Նույն տրամաբանությունը տարածվում է Կառավարության ծրագրին վերաբերող  դիտարկման վրա: Ի դեպ, Կառավարության 2021-2026 թթ. ծրագիրն ինքնին արդեն ներառում է նպատակներ և դրույթներ Ռազմավարության նախագծից, և վերջինս արդեն կթարմացվի արտացոլելով դրանք՝ որպես համարժեք հղումներ: 
· Լրացուցիչ ընդգծենք և ուշադրություն հրավիրենք այն հանգամանքի վրա, ինչպես վերևում նաև նշվեց, որ ՀԿԲ ռազմավարությունը հստակորեն մատնանշում է այն բոլոր ոլորտային ռազմավարական փաստաթղթերը, որոնց հետ առկա են թեմատիկ հատումներ, և որոնք միմյանց փոխլրացնում են:
· Ներկա փուլում, հաշվի առնելով, որ Կառավարությունը չունի ձևավորված ռազմավարական միասնական /ինտեգրված/ համակարգ, որում հնարավոր է միմյանց փոխկապակցել տարբեր աստիճանակարգության մեջ գտնվող ռազմավարությունները և ներդաշնակեցնել միջոլորտային կապերը նպատակների, գործողությունների և արդյունքների մակարդակում, ՀԿԲ ռազմավարության շրջանակներում արվել է առավելագույն հնարավորը: Միաժամանակ, այդ խնդիրը հանգամանորեն արտացոլված է նաև հենց Ռազմավարության մեջ, որի համար նաև լուծումներ են տրվելու իրականացման փուլում:
· Ներառականության հետ կապված դիտարկումը մասամբ է ընդունելի այն առումով, որ հանրային հարթակի աշխատանքները կազմակերպել հնարավոր չի եղել օբյեկտիվ պատճառներով: Այնուամենայնիվ, ռազմավարության նախագիծը սահմանված կարգով դրված է հանրային քննարկման e-draft համակարգում, ինչպես նաև՝ այն արդեն իսկ տարբեր հարթակներում ներկայացվել և քննարկվել է, մասնավորապես՝ միջազգային գործընկերների հետ, քաղաքացիական հասարակության և փորձագիտական համայնքի հետ: 

	4. 
	Հաջորդ խնդիրն իրականում նրան է վերաբերում, որ ռազմավարությունն ասում է, որ վերլուծական նյութեր առանձնապես չկան, խորքային վերլուծություններ իրականացնելու ժամանակ ըստ էության չի եղել, քանի որ տկն Բաբայանը ևս նշեց, որ 2019-ի վերջ և 2021-ի մարտից սկսած ենք ըստ էության այս ռազմավարությամբ զբաղվել: Այդ դեպքում ևս կարծում եմ, որ բովանդակային խորքային վերլուծությունների պակաս կա:
	Ընդունվել է ի գիտություն:
· Դիտարկման մեջ իրավիճակը ներկայացվում է փոքր-ինչ ձևափոխված, ինչն անդրադառնում է փաստաթղթի վերաբերյալ օբյեկտիվ պատկերացում ձևավորելու վրա: 
· Կոմիտեի նիստում զեկուցման ընթացքում հնչեցվեց, որ Ռազմավարության մշակումը մեկնարկել է դեռևս 2019 թվականի սեպտեմբերից՝ մասնակցային գործընթացի միջոցով, որի ժամանակ աշխատանքային խմբերի կողմից ծավալուն աշխատանք է իրականացվել: 2021 թ. մարտից վերականգնվել է Ռազմավարության մշակման ուղղությամբ աշխատանքն՝ արդեն այն վերջնականացնելու, գործողությունների ճանապարհային քարտեզն ու արդյունքային ցուցանիշների շրջանակը մշակելու ուղղությամբ: Հավաքական իմաստով, ռազմավարության մշակումն ու ամբողջացումն ըստ էության տևել է մոտ 4-5 ամիս: 
· Ինչ վերաբերում է վերլուծություններին, ապա հստակ ընդգծվել է ոչ թե տարբեր ուղղություններով տարբեր վերլուծություններ իրականացնելու համար պահանջվող ժամանակի սահմանափակ լինելու, այլ՝ անհրաժեշտ տվյալների ու տեղեկատվության պարզապես բացակայության հանգամանքը, այդ թվում՝ աշխատակազմի առանցքային գործառույթների մասով: Նշվում է նաև, որ այդ սահմանափակումը հաղթահարելու համար ռազմավարության մշակման ընթացքում իրականացվել է լրացուցիչ՝ տվյալների ու  փաստերի հավաքագրման աշխատանքներ, ի լրումն ԵՄ ՏՀԶԿ Սիգմայի ելակետային զեկույցի շրջանակներում իրականացված վերլուծություններին, օգտագործվել են այլ հասանելի վերլուծական զեկույցների տվյալներ, ինչպես նաև՝ անցկացվել խորին հարցազրույցներ:
· Բացի այդ, մի շարք ուղղություններով տվյալների բացակայությունը և/կամ դրանց անբավարար որակով ու ծավալով հասանելիության խնդիրը նույնպես բարեփոխումների առարկա է:
· Մի շարք ուղղություններով քաղաքականության և համարժեք կարգավորումների մշակման համար անհրաժեշտ լրացուցիչ վերլուծական աշխատանքները նույնպես անհրաժեշտ ծավալով պլանավորված են Ռազմավարության գործողություններով:   

	5. 
	Բացի այդ, ռազմավարությունն ինքը շատ ավելի շատ հռչակագրային է, քանի որ մի շարք տեղերում օգտագործվում է օրինակ «էական բարձրացում», «դերի նշանակության բարձրացում» և այլն, և կոնկրետ քայլեր՝ ուղղված միջոցառումներին՝ չկա:
	Ընդունվել է ի գիտություն:
Ռազմավարությունն ունի, այսպես կոչված, հռչակագրային հատված, որում տրվում է բարեփոխումների երկարաժամկետ տեսլականը, այսինքն՝ թե ինչպես է վերափոխվելու պետական կառավարման համակարգը: Ընդ որում, այդ վերափոխման որակը և արդյունքը գնահատելու համար տրված են հստակ ցուցիչներ: Եթե առկա է կոնկրետ հիմնավորված առաջարկություն տեսլականի մասով, այսինքն, օրինակ առ այն, որ ոչ թե պետք է ձևավորել ինովացիոն ու թվային հենքով, քաղաքացիակենտրոն ծառայություններ մատուցող, ցանցային ու համագործակցային ֆունկցիոնալությամբ պետական համակարգ, այլ՝ պահպանել այն, ինչ կա և առանց ռազմավարական օրակարգի իրականացնել հատվածական ու կոսմետիկ լավարկումներ, կարող է ձևակերպվել նման առաջարկ և քննարկման դրվել որոշում կայացնողների մակարդակում՝ որպես այլընտրանքային սցենար:
Ռազմավարության մյուս բաժինը 1-ին փուլի բարեփոխումներն են՝ ճանապարհային քարտեզով և գործողություններով, ներառյալ՝ արդյունքային ցուցանիշների համակարգը: Պլանավորված են մոտ 230 գործողություններ: Ընդ որում, յուրաքանչյուր գործողության համար անհրաժեշտ քայլերը կազմում են ուղղակի արդյունքները՝ ավելի քան 690: Հետևաբար՝ միջոցառումների մասով նույնպես, ռազմավարությունը էլ ավելի բարելավելու տեսակետից ցանկալի կլիներ ստանալ կոնկրետ առաջարկություններ գործողությունների վերաբերյալ:

	6. 
	Հետաքրքրական է շատ իրականում աշխատակազմի ու փոխվարչապետի ինստիտուտների բախման իրավիճակի նկարագրությունը և լուծումների առաջքաշումը: Նախ, ես կարծում եմ, որ իրականում սրա մասին խոսելու անհրաժեշտություն ռազմավարության մեջ չկար, զուտ այն պատճառով, որ այն խնդիրները, որոնք առկա են, դրանք ընդամենը եռամյա պատմության փորձ ունեն և 10-ամյա ռազմավարությամբ այդ խնդիրների լուծումը «ծորացնել», կարծում ենք, որ նպատակահարմար չէ, որովհետև ցանկացած մարդ, ով ներկա է այս սենյակում կամ առհասարակ պետական ապարատում, ով պետական համակարգում աշխատել է նաև 2018 թվականից առաջ, կարող է փաստել, որ մինչև 2018 թ. նման խնդիրներ փոխվարչապետի և աշխատակազմի միջև առկա չեն եղել: Նման խնդիրներ, իհարկե, որոշ առումով պայմանավորված են օրենքի ընդունմամբ, որով ստեղծվեցին գրասենյակներ, այսինքն խնդիրները որոշ առումով օբյեկտիվ են, իսկ որոշ առումով նաև սուբյեկտիվ։ Բայց դրանց լուծումը, հաստատ տասամյա ռազմավարություն ընդունելը չէ:
	Ընդունվել է ի գիտություն:
Ռազմավարությունը համապարփակ լուծումների փաթեթ է ընդհանուր կառավարման համակարգի մասով: Հետևաբար՝ այն չէր կարող շրջանցել կենտրոնական վարչակազմի (միջազգային ակադեմիական ու պրակտիկ աղբյուրներում՝ «center of government – COG») գործառութային, ինստիտուցիոնալ, կարողությունների և այլ հարցերը: Միաժամանակ, սա համահունչ է ընդհանրապես հանրային կառավարման բարեփոխումների ռազմավարությունների միջազգային առաջադեմ պրակտիկային ու գաղափարին: Որպես հավաստում, կարելի է ուսումնասիրել ՏՀԶԿ բաց աղբյուրներում հասանելի տարբեր երկրների ռազմավարությունները:
Կենտրոնական մարմնի ֆունկցիոնալ արդիականացման հարցը տարածված չէ 10-ամյա կտրվածքով, այլ՝ ենթադրվում է առաջին փուլի ընթացքում ավարտին հասցնել:
Միաժամանակ, սա ոչ միայն և ոչ այնքան աշխատակազմի և փոխվարչապետերի գրասենյակների միջև դրվագային հարաբերությունների հարց է, այլ՝ մի կողմից, այդ ինստիտուտների ֆունկցիոնալ ու կառուցվածքային ասպեկտների մասին որոշումներ կայացնելու, այդ թվում՝ ըստ անհրաժեշտության, սահմանադրական մակարդակում, մյուս կողմից՝ նախարարությունների ու պետական համակարգի այլ մարմինների միջև հաշվետվողականության ու ֆունկցիոնալ հարաբերությունների կարգավորման հարց:

	7. 
	Հաջորդը վերաբերում է պետական մարմինների հարցումներին: Նշվում է, որ 334 աշխատողների հարցում է կատարվել և վավեր հարցումները 306-ն են: Մեկ այլ տեղում խոսվում է, որ պետական պարատը, ընդհանուր համայնքային ծառայության հետ մեկտեղ, 220 000 աշխատող ունի: Հետաքրքիր է այդ հարցումների ներկայացուցչականությունը: Ինչի՞ է սա հատկապես հետաքրքրում, քանի որ իրականում հարց ու պատասխանները շատ տարօրինակ են: Օրինակ՝ ընդամենը հարցվածների 1% է կարևորել ԿԱԳ-ի ինստիտուտի կարևորությունը, կամ ընդամենը 8 % է, որ մեկ պատուհանն է կարևորել, կամ 3 %-ը՝ միայն մեկ անգամ սկզբունքը: Հարց է ծագում արդյո՞ք այս մարդիկ հասկացել են ինչի մասին է խոսքը: Եվ հետևաբար ինչքանով է եղել ներկայացուցչական այդ հարցումը:
	Ընդունվել է ի գիտություն:
Հարցումների դերի մասով.
Հարցումները իրավիճակի ախտորոշում իրականացնելու և գործընթացը մասնակցային դարձնելու համար լրացուցիչ գործիք են ծառայել:
Հարցումների ներկայացուցչականության մասով.
Հարցումները ներառել են պետական կառավարման բոլոր մարմինները՝ ստորաբաժանումների մակարդակով, ինչն ավելի քան բավարար ներկայացուցչական է տարբեր առումներով համակարգի վերաբերյալ պատկեր ձևավորելու համար: Համայնքային մակարդակը հարցումներում չի ընդգրկվել, քանի որ բարեփոխումների շրջանակներում տեղական ինքնակառավարման շերտը ներառված չէ:
Հարցման արդյունքների որակի մասով.
Հարցման արդյունքներն այն են, ինչ կան՝ փաստական, և ռազմավարությամբ տրված են դրանց վիճակագրությունը: Հարցման ընթացքում ինտենսիվ աշխատանք և պարզաբանումներ են տարվել մարմինների հետ: Թե որքանով են հարցման մասնակիցների ընկալումները տարբեր խնդիրների կամ դրանց կարևորության վերաբերյալ համընկնում յուրաքանչյուրիս ընկալումների և պատկերացումների հետ, դա միանգամայն այլ հարց է: Հարցումն ինքնին, հենց ընկալումները բացահայտելու ֆունկցիա ունի: Միաժամանակ, հարցումների արդյունքները լրացուցիչ անգամ փաստում են հանրային ծառայության համակարգում լրջագույն խորքային ռեֆորմների անհրաժեշտության մասին:

	8. 
	Եվ էլի ռազմավարության տարբեր փուլերում խոսվում է խորքային վերլուծության իրականացման անհրաժեշտության մասին: 
Ռազմավարության մեջ խոսվում է նախընտրական ծրագրի ինստիտուցիոնալացման մասին, սակայն հենց այս ռազմավարությունով որոշակի շեղումներ կան հենց այդ ծրագրից։ Օրինակ՝ ռազմավարության մեջ միջազգային վարկանիշում Հայաստանի դիրքի որոշակի արտացոլումներ չեն համապատասխանում նույն վարկանիշում ՀՀ դիրքի մասին նախընտրական ծրագրում նշված ցուցանիշներին։
	Ընդունվել է ի գիտություն:
Ցանկացած ռազմավարություն որոշակի վերլուծական աշխատանքների անհրաժեշտություն է ունենում, այս մեկը նույնպես բացառություն չէ: Ընդ որում, բազմաթիվ լրացուցիչ վերլուծությունների անհրաժեշտություն չէր առաջանա, եթե պետական համակարգն արդեն իսկ ունենար այնպիսի գործիքներ ու մեխանիզմներ, որոնց միջոցով տարրական տեղեկատվություն ու տվյալներ հասանելի կդառնային ոչ միայն այս բարեփոխումները մշակելու, այլև՝ կառավարության ընթացիկ գործունեությունն առավել արդյունավետ կազմակերպելու ու շարունակական բարելավումներ իրականացնելու համար: Այսինքն՝ խնդիրների բացահայտումն ու դրանց լուծումների մշակումը լիներ ոչ թե պահային դրսևորված երևույթի, այլ փաստերի ու վերլուծության հիման վրա: Ռազմավարության շրջանակներում այս շոշափելի բացը լրացնելու հավակնություն է ձևակերպված, և համարժեք միջոցառումներ պլանավորված են բոլոր տիրույթներում:
Ռազմավարությամբ նախընտրական ծրագիրը հիմք չի ընդունվել հենց այն պատճառով, որ այն ինստիտուցիոնալացված չէ: Ինչ վերաբերում է վարկանիշներին, ապա նախընտրական ծրագրում և ռազմավարության մեջ արտացոլվածները հավանաբար տարբեր տարիներին են թողարկվել: Եթե ավելի կոնկրետացվի, թե որ վարկանիշի մասին է դիտարկումը, կարելի է փորձել բացահայտել նկատված շեղումների պատճառները, և հավանական է նաև, որ շեղումները Ռազմավարության մեջ չեն:

	9. 
	Խոսեցի հղումային (link) նախադասությունների և դրանցով տարբեր տարիների իրողությունները իրար կապելու, նախադասություններն իրար կպցնելով այդ տարիների միջև բացվածքը լրացնելու անհաջող փորձի մասին, կուզեմ բերեմ դրա մասին վկայող ևս մեկ փաստարկ։ Մասնավորապես, ուսումնասիրելով վարկանիշային աղյուսակները, պարզ է դառնում, որ բոլոր վարկանիշները 2018 թ.-ից այն կողմ չեն գնում: Մինչդեռ կարծում ենք, որ արդեն 2020 թ. ներառյալ պետք է տվյալներ ներառեին։ Այսինքն, պարզ է դառնում, որ այդ մասերը գրված են 2019 թվականի և արդեն 2021 թ-ին ռազմավարության նախագծի վերջնականեցման ժամանակ դրանք չեն թարմեցվել:
	Ընդունվել է ի գիտություն:
Վարկանիշները, որոնց մասով ավելի թարմ հրապարակումներն արդեն հասանելի են, թարմացվել են: 
Ինչ վերաբերում է տեխնիկական թերություններին, ապա Կոմիտեում և E-Draft համակարգում հանրային քննարկմանը դրված տարբերակում ընթացիկ զարգացումներին վերաբերող հատվածներն արդեն իսկ խմբագրված են եղել հնարավորինս:

	10. 
	Ռազմավարության նախագծում առկա են նաև մի շարք տեխնիկական թերություններ, ակնհայտ է մշակման շտապողականություն, մասնավորապես կա նշում, որ ՀՀ-ն գտնվում է խորհրդարանական արտահերթ ընտրությունների նախաշեմին:
	Ընդունվել է ի գիտություն:
Այն ժամանակ, երբ Ռազմավարությունը պաշտոնական շրջանառության է դրվել, դա է եղել իրավիճակը, և դա տեխնիկական թերություն համարելը տեղին չէ: Հետագայում լրամշակվել է:

	11. 
	Ամենակարևորը, որ կուզեի անդրադառնալ, դա նա է, որ ռազմավարության առաջին փուլը՝ 2021-2023 թթ. ըստ էության զուտ փաստաթղթավորման փուլ է: Այնպիսի տպավորություն է, որ մենք ռազմավարություն ենք գրում՝ լրացուցիչ փաստաթղթեր մշակելու մասին, այսինքն փաստաթղուղթ ենք ընդունում հանձնառություն ստանալու մշակել ևս մի շարք փաստաթղթեր, որովհետև մենք նախատեսում ենք 2021-2023-ին իրականացնել ուսումնասիրություններ, վերլուծություններ, մշակել մեթոդաբանություններ և այլն: Եվ այս լույսի ներքո, եթե անդրադառնանք բազմիցս հնչեցված աշխատավարձի ռեֆորմին, պարգևատրումների ռեֆորմի համակարգին, ապա լավագույն դեպքում դրան հասնելու ենք 2025-2026 թթ., ինչը թեպետ պարզ է ու հասկանալի, որ հնարավոր է եղել ռազմավարության մշակմանը անդրադառնալ 2019-ի սեպտեմբերից և 2021-ի սկզբից, սակայն, եթե վերցնենք վարչապետի հրապարակային հայտարարությունները, ապա 2018-ից ստանձնած հանձնառույթանը լավագույն սցենարի դեպքում կանդրադառնանք առնվազն 6 տարի  անց։
	Ընդունվել է ի գիտություն:
Գործողությունների ծրագիրն, իհարկե, պարունակում է վերլուծական փաստաթղթերի մշակում, սակայն դրանք այն նվազագույնն են, որ անհրաժեշտ է մյուս գործողություններն իրականացնելու համար: Մեթոդաբանության մշակումը վերլուծական աշխատանք չէ: Այն բոլոր մեթոդաբանությունները, որոնք պետք է մշակվեն ռազմավարության շրջանակներում, կամ նորմատիվ հիմքեր են, կամ որոշակի ֆունկցիոնալություն ապահովող ուղեցույցներ: Եթե կան առաջարկություններ այս կամ այն վերլուծական աշխատանքի կամ մեթոդաբանությունը մշակելու ոչ նպատակահարմարության վերաբերյալ, կամ առանց հիմնավոր վերլուծական աշխատանքի, օրինակ, աշխատավարձի ռեֆորմ անելու համար, կարելի է այդ առաջարկությունը քննարկել:
Վարձատրության ռեֆորմի ողջ տրամաբանությունը հստակ ձևակերպված է ռազմավարությամբ. բանաձևը հստակ է՝ վարձատրության ռեֆորմը պետք է զուգահեռվի ֆունկցիոնալ արդյունավետության հետ և դիտարկվի ընդհանուր մոտիվացիոն համակարգի շրջանակներում: 
Ինչ վերաբերում է ժամկետներին, Ճանապարհային քարտեզի համաձայն, այլ հավասար պայմաններում, նախատեսվում է վարձատրության վերանայումն ավարտին հասցնել 2023 թ. հունվարին, այսինքն՝ գրեթե 1 տարի հետ: Թերևս, նաև ֆինանսական /բյուջետային/ պլանավորման տեսակետից, նաև այլ ռազմավարական առաջնահերթությունների համատեքստում, նշված ժամկետը համարում ենք ավելի իրատեսական:

	12. 
	Հաջորդը, իրականում իմ կարծիքով ռազմավարությունն ավելի հռչակագրային է դարձնում, երբ սկսում ենք խոսել 2030 թ. հետո բարեփոխումների մասին: Եթե մենք, այսպես ասած, ռազմավարությունով չունենք թե 2024 թ. ինչ ենք նախատեսում անել, ապա 2030-ից հետո անելիքների մասին խոսելը կարծում եմ մեղմ ասած ավելորդություն է:
	Ընդունվել է ի գիտություն:
Ետ-2030 թ. բարեփոխումների ընդհանուր նկարագրությունը մի քանի նպատակ ունի՝
· տարբեր ներքին և արտաքին շահառու խմբերի մոտ հստակ ընկալում ձևավորել երկրի պետական համակարգի արդիականացման ստրատեգիական վեկտորի մասին.
· ընթացիկ գործողությունները հեռահար հավակնություններին դինամիկ կերպով ադապտացնելու ուղենիշներ սահմանել. 
· հենման կետեր ձևավորել 2030-ից հետո հաջորդ ռազմավարության մշակման համար:

	
	Հաջորդը, մենք ունենք ռազմավարության ազդեցության ցուցիչների վերաբերյալ գլուխ, և այստեղ ունենք ռազմավարական նպատակ, ցուցիչ և ռազմավարական թիրախներ: Այստեղ առկա են որոշակի տոկոսներ: Օրինակ ցուցիչ 1-ը հանրային կառավարման բարեփոխումների արդյունավետության ինդեքս՝ առնվազն 90 % և մի շարք նման 14 ցուցիչներ: Պարզ չէ, թե այս ցուցիչներն ինչի մասին են և թիրախներն  ինչի մասին են: Եվ երբ ուզում ենք հասկանալ արդյոք ռազմավարությունը տալիս է այդ հարցերի պատասխանը, տեսնում ենք, որ այդ ցուցիչների գնահատման մեթոդաբանությունը ևս դեռևս մշակված չէ և էլի նախատեսվում է մշակել, երբ կմեկնարկի ռազմավարության իրագործման աշխատանքները։
	Ընդունվել է ի գիտություն:
Միանգամայն իրավացի դիտարկում է առ այն, որ ռազմավարության ազդեցության և արդյունքային ցուցանիշների մեթոդաբանությունն ու անձնագրավորումը նախատեսված է ճանապարհային քարտեզով որպես գործողություն:
Ցուցանիշների մեթոդաբանությունն ու մեթատվյալների մշակումը պահանջում է լրացուցիչ մարդկային ռեսուրսի ներգրավում, որը աշխատակազմը և, մասնավորապես, փոխվարչապետի գրասենյակը ներկա պահին չի տիրապետում, մյուս կողմից՝ արտաքին խորհրդատուներ և փարձագետների ներգրավման համար անհրաժեշտ է համապատասխան հիմք, որը հաստատված Ռազմավարությունը կարող է լինել: Ընդ որում, արդեն իսկ պայմանավորվածություններ են ձեռք բերվել միջազգային գործընկերների հետ մեթոդական ու խորհրդատվական աջակցություն տրամադրելու համար:

	13. 
	Հաջորդը, խոսեցի իրականում փոխվարչապետի և վարչապետի աշխատակազմերի ինստիտուտների մասին: Հետաքրքիր է, որ գրեթե բոլոր փուլերում խոսվում է լրացուցիչ ուսումնասիրությունների կարիքի մասին, բայց, կարծես թե, հենց այս մի դեպքում լրացուցիչ աշխատանքների կարիք չկա և, թերագնահատելով վարչապետի աշխատակազմի ինստիտուցիոնալ դերը, այստեղ միանշանակ վերդիկտ տրված է  վարչապետի աշխատակազմի լիազորությունների վերափոխում կառավարության սպասարկման գործառույթներով: Իհարկե, այդ սպասարկումն այսօր էլ վարչապետի աշխատակազմն իրականացնում է, բայց կարծում ենք աշխատակազմի ինստիտուցիոնալ դերի թերագնահատում չարժեր իրականացնել և առնվազն կարելի էր ձեվակերպումը տալ այնպես, որպեսզի քննարկման առարկա դարձվեր աշխատակազմի դերի վերանայումը, իսկ որպես այլընտրանք ներկայացվեր նաև փոխվարչապետերի գրասենյակների լուծարումը։
	Ընդունվել է ի գիտություն:
Ռազմավարության համապատասխան բաժնի ողջ տրամաբանությունը հենց նրանում է, որ իրապես հզորացվի, արդիականացվի և ամրապնդվի վարչապետի աշխատակազմի կարողություններն ու գործիքակազմը՝ որպես կառավարության գործունեության ընթացքում քաղաքականության իրականացման նկատմամբ հորիզոնական ու միջոլորտային ներդաշնակեցում իրականացնող ինստիտուցիոնալ շերտ: Ինչ վերաբերում է փոխվարչապետի ինստիտուտին և համապատասխանաբար գրասենյակներին, ապա ռազմավարությամբ խնդիր է դրված հստակեցնելու աշխատակազմի և փոխվարչապետերի ինստիտուցիոնալ դերակատարումը ողջ համակարգում և երկու ինստիտուտների միջև պատասխանատվությունների հստակ տարանջատումը:
Առաջարկությունների փաթեթի մշակումը ձևակերպված է որպես կոնկրետ գործողություն, և առաջնային կարևորություն ունեցող, քանի որ կենտրոնական ապարատի արդյունավետությունից նշանակալիորեն կախված է ողջ համակարգի արդյունավետությունը: Այսինքն՝ խնդրի բովանդակության առումով կան այլընտրանքային մոդելներ, սակայն ռազմավարության տեքստում դրանք արտացոլելու նպատակահարմարությունը բացակայում է, քանի որ դա պետք է հետևանք լինի գործառույթների և գործընթացների վերլուծության մի կողմից, մյուս կողմից ընդհանուր առմամբ կառավարման համակարգի ճարտարապետության ու ընթացակարգերի վերանայման, և այլ հնարավոր զարգացումների, որոնք կարող են ենթադրվել սահմանադրական փոփոխությունների շուրջ քննարկումների համատեքստում:  

	14. 
	Հաջորդը, էլի ճանապարհային քարտեզին, եթե անդրադառնամ, ապա պետք է նշեմ, որ ճանապարհային քարտեզում էլ, որպես հիմք, հղում տրվում է կառավարության ծրագրին, ինչպես նշեցի, ծրագիրը առաջիկայում փոխվելու է և ինչքանով է ճիշտ այս ռազմավարությունն ընդունել հին ծրագրի հիման վրա:
	Ընդունվել է ի գիտություն:
Կառավարության ծրագրի մասով համապատասխան խմբագրումն իրականացվել է:

	15. 
	Եվ հաջորդը, որ կուզեի անպայման շեշտադրում կատարել, իրականում այս ամբողջ ռեֆորմը, այս ամբողջ տարիների ընթացքում այս ռազմավարության մշակումն իրականացվել է առանց վարչապետի աշխատակազմի հետ քննարկումների կամ ամբողջությամբ անտեսելով վերջինիս դերն ու կարևորությունը (բացառությամբ որոշակի կոնկրետ ոլորտներ, օրինակ՝ քաղծառայություն կամ միգուցե տեսչականներ), և զարմանալի է այդ դեպքում համակատարողների շարքում մի շարք ծրագրերի մասով  վարչապետի աշխատակազմի ստորաբաժանումների ներառումը: Առաջարկում ենք ընդհանրապես հանել աշխատակազմին, քանի որ կարծում ենք, որ ռազմավարություն մշակելու այդ ներուժը, եթե կա գրասենյակում, ապա կա նաև հետագա աշխատանքների կատարման հնարավորությունը: Բացի դրանից էլ, դիտարկելով այն գործառույթները, որոնք վերապահվել են ստորաբաժանումներին որպես համակատարող, պարզ է դառնում, որ վարչապետի աշխատակազմի ստորաբաժանումների գործառույթների մասին հեղինակների պատկերացումները ամեն դեպքում մեղմ ասած ամբողջական չեն:
	Ընդունվել է ի գիտություն:
Ռազմավարության մշակումն իրականացվել է առավելապես ներառական ու մասնակցային սկզբունքով՝ ներգրավելով պետական կառույցների համապատասխան ներկայացուցիչներին Փոխվարչապետի 2019 թ. հոկտեմբերի 9-ի թիվ 698-Ա որոշմամբ ձևավորված աշխատանքային խմբերում: Վարչապետի աշխատակազմի քաղաքացիական ծառայության գրասենյակը, անվտանգության խորհրդի գրասենյակը, ծրագրերի փորձաքննության վարչությունը, կարգավորման ազդեցության գնահատման վարչությունը, արտաքին կապերի վարչությունը, անձնակազմի կառավարման վարչությունը եղել են համապատասխան աշխատանքային խմբերի անդամներ, որոնք անմիջականորեն մասնակցել են ռազմավարության առանձին բաժինների մշակման աշխատանքներին և ներկայացրել առաջարկություններ առանձին բաժինների մասով:
Վարչապետի աշխատակազմի ղեկավարը և Վարչապետի խորհրդականը ներկայացված են եղել Ռազմավարության համակարգման խորհրդում, որը հաստատել է Ռազմավարության շրջանակը, մեթոդաբանությունը, կառուցվածքը, ինչպես նաև՝ կոնցեպտը:  
Վարչապետի աշխատակազմի ղեկավարի հետ տեղի է ունեցել խոր հարցազրույց մոտ 2 ժամ տևողությամբ: Նման հարցազրույցներ կայացել են աշխատակազմի հաջորդ ղեկավարների հետ ևս՝ նախարարի պաշտոնում: Բոլոր դիտարկումներն ու առաջարկությունները հաշվի են առնված և արտացոլված: Ռազմավարության և դրա առանձին հատվածների վերաբերյալ Վարչապետի ղեկավարությամբ տեղի է ունեցել մոտ 5 քննարկում, որոնց ներկա են եղել աշխատակազմի ղեկավարը և տարբեր ներկայացուցիչներ: Ռազմավարության նախագծի բոլոր տարբերակները, որոնք շրջանառվել են /3 անգամ/ պետական կառավարման մարմիններին, տրամադրվել են Վարչապետի աշխատակազմին՝ կարծիքի /ընթացքում կարծիք չի տրամադրվել/:
Ռազմավարությունը Փոխվարչապետի գրասենյակինը չէ, այլ՝ ՀՀ կառավարությանն է, ինչպես մյուս բոլոր ռազմավարությունները, որոնք հաստատում է ՀՀ կառավարությունը: Ռազմավարության իրականացումը ենթադրելու է համատեղ ջանք՝ յուրաքանչյուր ինստիտուցիոնալ միավորի իրավասությունների շրջանակներում: 

	16. 
	Այսքանը, եթե այս տեսքով ամեն դեպքում փաստաթուղթն ընդունվելու է, ես կառաջարկեի աշխատակազմին համակատարողների ցուցակից հանել: Շնորհակալություն:
	Ընդունելի չէ:
Ռազմավարությունը և ընդհանուր առմամբ գործընթացն էականորեն կշահեին, եթե կարծիքի մեջ գերակշռեն այն բարելավելու կոնկրետ առաջարկություններ կամ ինչ-ինչ հարցերին տրված լուծումներին այլընտրանքային մոտեցումներ, եթե այդպիսիք կան:
Աշխատակազմի համապատասխան ստորաբաժանումները նշանակալի ներդրում են ունեցել ռազմավարության մշակման գործընթացում և իրականացման փուլում առանցքային դերակատարներ են: Հետևաբար, աշխատակազմի բովանդակային մասնակցությունը կարևոր է հավաքական հաջողության համար: 

	2. ՀՀ վարչապետի աշխատակազմի ծրագրերի փորձաքննության վարչություն
	Էլ. փոստ

	
	11.05.2022 թ.

	17. 
	ՀՀ վարչապետի մոտ քննարկման համար անհրաժեշտ է կրճատել ռազմավարության տեքստային մասը մինչև 35 էջ:
	Ընդունվել է ի գիտություն: Քննարկման և հանրային հաղորդակցման նպատակով կմշակվի Ռազմավարության սեղմագիր:

	18. 
	«2. Ռազմավարության անհրաժեշտությունը և ձևավորման մեթոդական հիմքերը» գլխի 4-րդ կետի 4-րդ ենթակետում «թույլ մշակույթ» բառակապակցությունը առաջարկում ենք փոխարինել «ոչ բավարար մակարդակի մշակույթ» բառերով: Առաջարկում ենք ձեռնպահ մնալ կտրուկ ձևակերպումներից:
	Ընդունվել է:
Կետը ներկայացվել է՝ «ոչ լիարժեք կայացած մշակույթ» խմբագրությամբ: 

	19. 
	«3. Ռազմավարական տեսլական» գլխի 13-րդ կետում առաջարկում ենք ավելացնել ՀՀ մարդու իրավունքների պաշտպանության ռազմավարությունը:
	Ընդունվել է:
Ավելացվել է Ռազմավարության մասին նշումը

	20. 
	«4. Բարեփոխումների 2022 – 2024թթ. օրակարգ» գլխի 4.2-րդ բաժնի՝
1) «Հենասյուն 1. Ռազմավարական պլանավորում» ենթաբաժնի՝ 
ա. 24-րդ կետի առաջին հինգ պարբերությունները խմբագրման, հստակեցման կարիք ունեն, այդ թվում՝ քաղաքական ընկալման տեսանկյունից,
բ. 27-րդ կետի 8-րդ ենթակետի վերջին պարբերությունում «մոնիտորինգի» բառից հետո առաջարկում ենք լրացնել «արագ արձագանքման» բառերը,
2) «Հենասյուն 2. Հանրային ծառայությունների մատուցում» ենթաբաժնի 30-րդ կետի 6-րդ ենթակետի 1-ին պարբերության 2-րդ նախադասությունն առաջարկվում է շարադրել հետևյալ խմբագրությամբ. «Ուստի կարևոր է, որ ծառայություն մատուցող անձնակազմ լինի ֆինանսապես պաշտպանված (ապահովված) և դրսևորի բարձր արհեստավարժություն, էթիկայի և բարեվարքության պատշաճ մակարադակ»:
	«1) ա» Առաջարկությունն անորոշ է: Ընդկալման տեսակետից դրույթներն անհրաժեշտ է դիտարկել ռազմավարական պլանավորման համակարգի ինստիտուցիոնալ խնդիրների տեսանկյունից, այլ ոչ՝ կոնկրետ ժամանակահատվածի համար մատնանշված խնդիր
«1) բ» առաջարկությունն ընդունվել է
2) առաջարկությունն ընդունվել է 


	21. 
	Հավելված 2-ի «Հանրային կառավարման բարեփոխումների 2022-2024թթ. ճանապարհային քարտեզ»-ի՝
1) 1.2-րդ կետում «ՀԱՄԱԿԱՏԱՐՈՂ» սյունակում առաջարկում ենք ՎԱ ծրագրերի փորձաքննության վարչության փոխարեն նշել Արդարադատության նախարարություն և Հանրային կառավարման բարեփոխումների գրասենյակ (համաձայն Ռազմավարության 5-րդ գլխի 47-րդ գլխի),
2) 1.4-րդ կետում «ՀԱՄԱԿԱՏԱՐՈՂ» սյունակում ավելացնել քաղաքացիական ծառայության գրասենյակ և Կառավարման ակադեմիա,
3) 1.29-րդ կետում «ՀԱՄԱԿԱՏԱՐՈՂ» սյունակում ավելացնել «Էկենգ» ՓԲԸ-ն և ԲՏԱ նախարարությունը,
4) 1.7-րդ, 2.8-րդ, 2.14-րդ, 2.18-րդ, 3.1-րդ, 3.2-րդ, 3.4-3.10-րդ, 3.28-րդ, 3.31-րդ, 3.42-րդ կետերում «ՀԱՄԱԿԱՏԱՐՈՂ» սյունակը լրացված չէ:
	Ընդունվել է մասամբ
1) համապատասխան միջոցառման համակատարողներից հանվել է ՎԱ ծրագրերի փորձաքննության վարչությունը:
2) Միջոցառումն այլ բնույթ ունի, չի նախատեսում Կառավարման ակադեմիայի ներգրավվածություն: ՔԾ գրասենյակի մասով՝ ընդունվել է:
3) ԲՏԱ նախարարությունը և ԷԿԵՆԳ-ը «Հենասյուն 1»-ի պատասխանատուների շարքում են՝ որպես Տեղեկատվական համակարգողի աջակցող թիմ, հետևաբար՝ չեն նշվում որպես համակատարող այն միջոցառումներում, որոնք ամեն դեպքում ենթադրում են գործընթաց Տեղեկատվական համակարգերի կառավարման խորհրդի շրջանակներում
4) Համակատարողներ նախատեսված չլինելու դեպքում դրվում է «-» նշանը:

